
CANZONETTA LIBERISSIMA PER MUSICA






» No tirarte tanto indrio,

     » La mia cara Catineta

     « No me far la ritroseta

     « Che son dreto del mestier.

M'à parlà de la to mona

     Sastu chi? quel bardasson

     Voltà subito el canton

     Giacometo peruchier.

Se vedessi, el me diseva,

     La xè fata col penelo

     La xè fata per l'oselo

     Una Venere la xè.

O che ochi! o che dentini!

     O che lavri! o che bocheta!

     O che bela fossoleta

     Sul barbuzzo ghe trovè!

Soto i brazzi fati a torno

     Longhi e folti la gà i peli,

     Negri come i so caveli,

     Ne i ghe spuzza da suor.

Sbalza fora dal so peto

     Dure dure, e molesine

     Do bianchissime tetine

     Col so brufolo d'amor.

La so panza fata in arco

     La se merita un baseto,

     El più bel bonigoleto

     Starghe in mezzo ghe vedè.

